
O corvo marino cristado no monumento

a conservacion desta poboacién no futuro.

Corvo marifo cristado - Sergio Paris

A simple vista, a Costa de Dexo (Concello de Oleiros,
provincia da Corufia) destaca por ser un treito de costa
non urbanizado dentro dunha das areas metropolitanas
mais poboadas da Galiza. A cabalo entre as rias da Coru-
fia e Ares-Betanzos (Figura 1), e a pesar de soportar un
uso humano cada vez maior no que se refire sobre todo
a realizacion de actividades de lecer, os seus acantilados
son refuxio ainda hoxe de distintas comunidades ani-
mais e vexetais cun elevado interese de conservacion.
O recofiecemento oficial da importancia destes valores
naturais vén dado pola sUa incorporacién a Rede Gale-
ga de Espazos Protexidos, baixo a figura de Monumento
Natural, e & Rede Natura 2000 (ZEC Costa de Dexo). En-
tre a fauna vertebrada que habita nesta zona destacan
certas especies de aves que tefien poboaciéns localiza-
das e reducidas no territorio galego como son a choia
-Phyrrhocorax pyrrhocorax-, a gralla pequena -Corvus mo-
nedula- ou o andorifidén real -Tachymarptis melba-, mais,
sen dubida ningunha, é unha especie de ave marifia a
que na actualidade confire a esta costa a maior relevan-
cia: o corvo marifio cristado Phalacrocorax aristotelis.

natural Costa de Dexo

Alvaro Barros e Sergio Paris*

O corvo marifio cristado presenta na Costa de Dexo (Oleiros) un bo estado de conservacion, cunha clara
tendencia positiva. Na actualidade a poboacién reprodutora estd en torno as 130 parellas, o que lle confire
unha gran relevancia no conxunto do Atlantico ibérico. Este estado favorable de conservacion probablemente
é debido a unha menor incidencia de factores que afectaron ou ainda afectan as poboaciéns doutras zonas de
Galiza: a contaminacién por hidrocarburos derivados do petréleo, a depredacién por especies invasoras e a
mortalidade en artes de pesca. E preciso o compromiso de todas as administraciéns competentes para garantir

O corvo marifio cristado é unha especie de distribucién
case que exclusivamente europea. Cria desde Islan-
dia até o Mediterrdaneo mais oriental e conta con tres
subespecies, unha delas netamente atlantica, outra me-
diterranea e a terceira exclusiva das costas do noroeste
de Africa. A poboacién atlantica aristotelis actualmente
presenta un estado de conservacién desfavorable, e
téfiense rexistrado descensos importantes nos ultimos
anos nalgunhas das poboacions mais importantes para
a especie, como é o caso das lllas Britanicas. A nivel
galego e estatal esta especie figura como “vulnerable”
no Libro Rojo de las Aves de Espafia, se ben nesta Ultima
obra se sinala que a subespecie aristotelis (a presente
na Galiza) deberia ser catalogada como “en perigo”. Na
Peninsula Ibérica no ano 2017 o groso da poboacion
(mais do 76%) localizabase na Galiza, con aproximada-
mente dous terzos dela no Parque Nacional das lllas
Atlanticas, nas Rias Baixas, e un terzo enillas e sectores
da costa continental acantilada das provincias da Coru-
fia e, en menor medida, Lugo.

A poboacién galega de corvo marifio cristado determi-
nouse en 2017 en pouco mais de mil catrocentas pa-
rellas reprodutoras. A tendencia desta poboacién non
é homoxénea, senén que varia moito entre zonas. Asi,
nos ultimos vinte anos descendeu de maneira moi im-
portante nas Rias Baixas mentres que, pola contra, no
Golfo Artabro experimentou un importante aumento.
Na Costa da Morte, na costa norte da Corufia e na Mari-
fia de Lugo, as tendencias son menos evidentes e mais
dificiles de interpretar debido & escaseza de datos. En

Figura 1. Localizacién do Monumento Natural da
Costa de Dexo - Sergio Paris

calquera caso, o que si é claro é que a Unica zona da Ga-
liza onde a especie presenta un estado de conservacién
claramente favorable é o Golfo Artabro e, dentro deste,
nomeadamente na Costa de Dexo. Nesta localidade no
ano 2017 a poboacién foi de 104 parellas, o que supuxo
0 7% da poboacién galega e aproximadamente o 20%
da poboacién residente féra do Parque Nacional. Para
0 ano 2021 o numero de parellas reprodutoras aumen-
tou até as 127, un incremento do 22% en tan s6 catro
anos. Se ben neste Ultimo ano a poboacién da Costa de
Dexo estaba distribuida nunha ducia de colonias, mais
da metade das parellas reprodutoras instalaronse nos
acantilados do Cabo de Mera, de xeito que esta localida-
de acolle a dia de hoxe a maior colonia de corvo marifio
cristado na costa continental da Peninsula Ibérica.

Factores de ameaza

A poboacion galega de corvo marifio cristado padece
serios problemas de conservacién. Sen descartar en
absoluto o efecto que sobre a dindmica da poboacién
pode ter a actual situaciéon de cambio climatico, até o
momento téfiense identificado tres ameazas principais:
a contaminacién por hidrocarburos, a chegada de de-
predadores exoéticos as colonias e a mortalidade acci-
dental en artes de pesca. En canto a primeira é obri-
gado destacar o gran impacto que tivo a vertedura do
petroleiro Prestige en novembro de 2002. A vertedura
de decenas de miles de toneladas de fueloil por toda a
costa galega tivo un impacto especialmente importante
sobre a poboacion das Rias Baixas, e afectou de cheo
a do Parque Nacional das lllas Atlanticas. A marxe da
evidente mortalidade por contacto das aves co fueloil,
estd demostrado que o petréleo prexudicou os corvos
marifios de maneira subletal ao afectar & capacidade

reprodutora dos adultos, e tamén de maneira indirec-
ta, ao impactar sobre a dispofiibilidade dun dos peixes
fundamentais na dieta desta especie, o bolo (familia
Ammodytidae).

Por outra banda e, de novo, no Parque Nacional, a che-
gada do vison americano -Neovison vison- as illas Cies
tivo un impacto negativo evidente por depredacion,
mais tamén afectou o éxito reprodutor do conxunto
da poboacién das illas. Na actualidade, a presenza do
visobn americano dentro do Parque Nacional esta con-
trolada, mais dada a abundancia deste depredador
exotico na contorna do Parque e tamén noutras colo-
nias importantes da costa galega, esta ameaza podese
tornar de novo nunha realidade en calquera momento.

O terceiro factor de ameaza que sobrevoa o corvo ma-
rifio cristado é a mortalidade accidental que se produce
en artes de pesca de enmalle, principalmente en tras-
mallos e mifios. Estas artes, empregadas de maneira
cotid por cerca dun milleiro de embarcaciéns en toda
Galiza, quedan colocadas no fondo do mar ao xeito de
valados de varios metros de altura e moitos centos de
metros de lonxitude. Se a sUa localizacién coincide coas
zonas de alimentacién empregadas polos corvos mari-
flos cristados e outras aves marifias mergulladoras, a
captura accidental das aves esta garantida. Compre si-
nalar que desde hai uns poucos anos, conscientes do
importante impacto que esta pesca pode estar a causar
ao corvo marifo cristado, estanse a ensaiar na Galiza
varias medidas experimentais para ver de reducir esta
mortalidade accidental. A viabilidade destas medidas e
a sUa eficacia & hora de reducir a mortalidade dos cor-
vos marifios cristados e doutras especies verase nos

Figura 2. Evolucion da poboacion reprodutora de corvo mariiio cristado na Costa de Dexo

A Costa de Dexo: o paraiso do corvo marifo cristado

O seguimento do corvo marifio cristado na Costa de
Dexo vense realizando de maneira ininterrompida des-
de o0 ano 1995. Naquela altura a poboacion desta espe-
cie na Costa de Dexo era anecdética, con tan sé dous
nifios emprazados no mais profundo dunha angosta
furna do Cabo de Mera. Dende aquela, como se pode
observar na Figura 2, a poboacion foi aumentando de
maneira progresiva até acadar as cifras actuais, con cer-
ca de 130 parellas repartidas nunha ducia de localidades
de cria entre o citado cabo e o porto pesqueiro de Lorbé.
Este incremento tan acentuado da poboacién s6 pode
ser explicado pola chegada a Costa de Dexo de aves
inmigrantes procedentes doutras localidades, especial-
mente nas duas primeiras décadas de seguimento, polo
que durante eses anos os acantilados de Oleiros se con-
verteron, por asi dicir, nunha costa “acolledora” de cor-
vos marifios.

“O corvo marifio cristado
padece tres ameazas
principais na costa Ibérica:
a contaminacion por
hidrocarburos, a chegada
de depredadores exoticos
das colonias e a mortalidade
accidental en artes de pesca”

Con todo, é importante sublifiar que nos ultimos vinte
anos a produtividade desta poboacioén, é dicir, o nime-
ro de polos que cada parella consegue criar, vén sendo
singularmente alta en comparacion con outras zonas da
Galiza, de tal xeito que probablemente na actualidade
a poboacién da Costa de Dexo se comporta realmen-
te como unha “exportadora” de corvos marifios cara a
outras areas mais ou menos préximas. Neste sentido
apunta a apariciéon nos ultimos anos de diversas novas
localidades de cria no Golfo Artabro e en &reas proxi-
mas. En calquera caso, este extremo podera ser confir-
mado nos vindeiros anos grazas ao programa de ane-
lamento desta especie que desde o ano 2021 realiza
o CEIDA e que ten propiciado a marcaxe con aneis de
cores de até o momento 45 polos e adultos en distintas
colonias do Golfo Artabro, a maior parte deles na Costa
de Dexo (Figura 3).

Como vimos de ver, a poboacién de corvo marifio cris-
tado da Costa de Dexo goza dunha excelente saude. A
pregunta pertinente que xorde agora é o porqué desta
situacién, cales son as claves que explican este bo es-
tado de conservacién dentro dun marco moito menos
favorable a nivel do Atlantico ibérico? Probablemente a
resposta estea en que nesta costa non se dan os prin-
cipais factores que ameazan esta especie ou, de darse,
fano en moita menor medida que o que acontece nou-
tras areas. Ainda que a Costa de Dexo (e por extension,
as comarcas da Corufia e Ferrolterra) sufriu duramente
as consecuencias das mareas negras do Urquiola (1976)
e do Aegean Sea (1992), estas catastrofes sucederon an-
tes de que o corvo marifio cristado comezase a criar
aqui. Pola contra, a desastrosa marea negra do Presti-

ge (2002) si tivo lugar en plena expansion da especie na
Costa de Dexo, mais o seu impacto nesta zona foi rela-
tivamente baixo. Asi como a poboacién de corvo mari-
fio cristado no Parque Nacional descendeu de maneira
dramatica tras o afundimento do Prestige, a poboacion
da Costa de Dexo continuou a medrar sen aparentes
problemas. Esta situaciéon debeuse a unha menor mor-
talidade directa por causa do fueloil, pero tamén a unha
menor incidencia dos efectos indirectos. Neste sentido,
a poboacién das Rias Baixas, como xa foi dito, moi de-
pendente dun tipo concreto de presa (o bolo), viuse moi
afectada pola practica desaparicion desta especie das
rias tras o Prestige. En cambio, sabemos que a dieta do
corvo marifio cristado na Costa de Dexo é mais variada
e non depende tanto desta especie concreta, polo que o
impacto na poboacién do posible descenso da dispofii-
bilidade de bolo seria relativo.

En canto ao impacto dos depredadores e ainda que esta
ben documentada a presenza do visébn americano nes-
ta costa, o corvo marifio cristado na Costa de Dexo cria
no interior das furnas e en acantilados verticais onde os
depredadores terrestres dificiilmente dan chegado. O
mesmo cabe dicir para os carnivoros autéctonos como
0 raposo -Vulpes vulpes-, a lontra -Lutra lutra- ou a fuifia
-Martes foina-, cuxo posible impacto na poboacién debe
de ser moi limitado tamén. Por Ultimo, igualmente, o im-
pacto da mortalidade en artes de pesca seguramente é
moito menor do que se da noutras areas do pais. Como
se dixo anteriormente, unha das principais ameazas a
esta especie é a pesca con artes menores de enmalle.
Afortunadamente, por distintos motivos, na Costa de
Dexo o emprego deste tipo de artes esta moi limitado
tanto espacial como temporalmente, de xeito que nas
zonas mais intensamente empregadas polos corvos ma-
rifios se traballa maioritariamente con outro tipo de ar-
tes como as nasas, inocuas para 0s corvos marifios cris-
tados. En resumo, a menor incidencia en comparacién
con outras zonas dos principais factores de mortalidade
que afectan a especie explicaria o bo estado de conser-
vacién do corvo marifio cristado na Costa de Dexo.

Conclusiéns

A actual poboacién de corvo marifio cristado da Costa
de Dexo ten unha gran relevancia para a conservacion
da especie na Galiza e en todo o Atlantico ibérico. As
distintas administracions encargadas da conservacion
desta especie deben ser conscientes desta situacién e
tefien a obriga de facer todo o posible para que as ac-
tuais condiciéons ambientais favorables para a especie
se mantefian no futuro. Por este motivo é necesaria
a aprobacién dun instrumento de planificacién deste
espazo que regule as actividades humanas que poi-
dan afectar o corvo marifio cristado. Estas actividades,
como as que tefien que ver co uso do espazo para o
lecer (sendeirismo, pesca recreativa, escalada, turismo
de observacién da natureza, etc) poden ter un impacto
localizado e relativamente doado de solucionar se hai
vontade de facelo.

Mais preocupante resulta o impacto que poderia ter
sobre o conxunto da poboacién un hipotético cambio
na actividade pesqueira na zona. Neste sentido consi-
deramos prioritario blindar a contorna das colonias e
as principais areas de alimentacién da especie contra
as modalidades de pesca especialmente nocivas para as

Figura 3. Anelamento dun polo de corvo marifio cristado
na Costa de Dexo - Sergio Paris

aves marifias mergulladoras, como son todas as artes
de enmalle menores e os palangres. E importante sa-
lientar que o espazo marifio empregado polos corvos
marifios cristados da Costa de Dexo é o Unico dos ven-
cellados as principais colonias ibéricas da especie que
non ostenta ainda ningunha figura de proteccién legal.

Neste aspecto, cobra relevancia a proposta xurdida do
proxecto Aves Artabras, desenvolto polo CEIDA - Centro
de Extension Universitaria e Divulgacién Ambiental de
Galicia-, para a creacion dunha ZEPA marifia no Golfo
Artabro, xa incorporado & proposta de ampliacién da
Rede Natura 2000 no Estado espafiol para a sUa apro-
bacién a medio prazo (Figura 4). Finalmente e dada a
relevancia desta poboacién, é preciso fomentar o seu
estudo de maneira continuada no tempo para afondar
no cofiecemento da sta dinamica e identificar a tempo
calgquera nova ameaza que poida xurdir no futuro.

Figura 4. Localizacién (area incluida pola lifia vermella) da ZEPA Golfo Artabro proposta polo CEIDA para ampliar a superficie
protexida pola Rede Natura 2000 na Galiza. Esta nova ZEPA conectaria diias ZEPA xa existentes (espazos marifios da Costa de
Ferrolterra-Valdovifio e Costa da Morte, no mapa en azul escuro) - Sergio Paris

